
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2019 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀՀ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻԴԵԿՏԵՄԲԵՐԻ27-Ի N1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ կատարված առաջարկությունների

	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	2.
	3.
	4.
	5.

	1.
	ՀՀ տարածքային կառավարման և ենթակառուցվածքների նախարարություն
01/24.1/7777-19
04.07.2019թ.
	ՀՀ տարածքային կառավարման և ենթակառուցվածքների նախարարությունը «Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի վերաբերյալ առարկություններ չունի:
Միաժամանակ առաջարկում ենք որոշման նախագծի Հավելված 2-ում (192685.4) և (192684.4) թվերը փոխարինել (192686.4) թվով:
	Ընդունվել է
	Նախագծի N2 հավելվածում կատարվել է համապատասխան փոփոխություն

	2.
	ՀՀ քաղաքաշինության կոմիտե
/16.1/3839-2019
08.07.2019թ.
	«Հայաստանի Հանրապետության 2019 թվականի պետական բյուջեում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն ընդհանուր առմամբ առարկություններ չունի, եթե Ձեր նախարարությունն ունի համապատասխան մասնագիտական ներուժ նախագծերով ներկայացված շինարարական ծրագրերի ձեռքբերման գնման գործընթացը կազմակերպելու, իրականացումը պատշաճ վերահսկելու և դրա արդյունքներն ընդունելու համար։
	Ընդունվել է ի գիտություն
	

	
	
	
	
	

	
	
	ՀՀ կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման 19-րդ կետի համաձայն Հայաստանի Հանրապետության պետական բյուջեի միջոցների հաշվին 70 մլն դրամ նախահաշվային արժեքը գերազանցող շինարարական ծրագրերի իրականացման համար անհրաժեշտ նախագծային փաստաթղթերի մշակման, փորձաքննության, հեղինակային և տեխնիկական հսկողության ծառայությունների գնումներն իրականացվում են շինարարության ոլորտում Հայաստանի Հանրապետության կառավարության քաղաքականությունը մշակող և իրականացնող մարմնի (մարմինների) կողմից:
	Ընդունվել է ի գիտություն
	

	
	
	ՀՀ Արարատի մարզի Մասիսի թիվ 5 դպրոցի կաթսայատան վերազինման (ՀՀ քաղաքաշինության կոմիտեին վերապահել շինարարական աշխատանքների պատվիրատուի լիազորությունները), 
	Ընդունվել է
	Նախագծում կատարվել է համապատասխան փոփոխություն

	
	
	ՀՀ Արագածոտնի մարզի Վարդենիսի միջնակարգ դպրոցի մարզադահլիճային մասնաշենքի կառուցման և ՀՀ Լոռու մարզի Ստեփանավանի ավագ դպրոցի գազիֆիկացման համար հատկացվելիք ֆինանսական միջոցների վերաբերյալ առարկություններ չկան,
	Ընդունվել է ի գիտություն
	

	
	
	Երևանի Գ. Զոհրապի անվան N 97 ավագ դպրոցի առաջին մասնաշենքի տանիքի և մարզադահլիճի վերանորոգման (դպրոցն ընդգրկված է ՀՀ կառավարության 2015 թվականի հուլիսի 23-ի N 797-Ն որոշման ցանկում), Երևանի թիվ 195 ավագ դպրոցի տանիքի վերանորոգման (դպրոցն ընդգրկված է ՀՀ կառավարության 2015 թվականի հուլիսի 23-ի N 797-Ն որոշման ցանկում), ՀՀ Շիրակի մարզի Ախուրյանի Ն. Աղբալյանի անվան ավագ դպրոցի երկրորդ հարկի և տանիքի վերանորոգման, ՀՀ Լոռու մարզի Մ. Խորենացու թիվ 17 ավագ դպրոցի մարզադահլիճի և սանհանգույցների վերանորոգման, ՀՀ Արմավիրի մարզի Սարդարապատի միջնակարգ դպրոցի մարզադահլիճի տանիքի վերանորոգման աշխատանքների նախագծային փաստաթղթերի լրակազմը առկա չէ, բացակայում են նախագծերի մշակման համար հիմք հանդիսացող ելակետային տվյալները՝ ճարտարապետահատակագծային առաջադրանքները, տեխնիկական վիճակի ուսումնասիրության և ինժեներաերկրաբանական հետազննության եզրակացությունները, ինչպես նաև շահագրգիռ պետական մարմինների համաձայնեցումները (այդ թվում համայնքի ղեկավարի, ավագ դպրոցների պարագայում նաև ՀՀ կրթության, գիտության, մշակույթի և սպորտի նախարարության (նախկինում ՀՀ ԿԳՆ), ՀՀ քաղաքաշինության, տեխնիկական և հրդեհային անվտանգության տեսչական մարմնի, ըստ անհրաժեշտության նաև ՀՀ առողջապահության նախարարի՝ սանիտարահիգիենիկ նորմերի մասով), նախագծերի փորձաքննությունների դրական եզրակացությունները,
	Ընդունվել է մասնակի
	Փաստաթղթերը համալրվել են. առկա են Երևանի Գ. Զոհրապի անվան N 97 ավագ դպրոց» ՊՈԱԿ-ի առաջին մասնաշենքի տանիքի և մարզադահլիճի վերանորոգման, «Վանաձորի Մ. Խորենացու անվան թիվ 17 ավագ դպրոց» ՊՈԱԿ-ի մարզադահլիճի և սանհանգույցների վերանորոգման, Սարդարապատի միջնակարգ դպրոց» ՊՈԱԿ-ի մարզադահլիճի տանիքի վերանորոգման նախագծային փաստաթղթերը:
Ախուրյանի Ն. Աղբալյանի անվան ավագ դպրոց» ՊՈԱԿ-ում իրականացվելու են տեղային վերանորոգումներ, այդ իսկ պատճառով թերությունների ակտի հիման վրա կազմվել է նախահաշիվ՝ առանց նախագծի: Հաշվի առնելով, որ Երևանի N 195 ավագ դպրոց» ՊՈԱԿ-ում իրականացվելու է հարթ տանիքի վերանորոգում /ցեմենտավազյա հարթաշերտի, հիդրոմեկուսիչ շերտի և ցինկապատ հարթ թիթեղի տեղադրում/ առանց կոնստրուկտիվ փոփոխությունների՝ այդ իսկ պատճառով նախագիծ չի արվել:
Առարկությամբ նշված ուսումնական հաստատություններում իրականացվելիք վերանորոգման աշխատաքներն ունեն հրատապ բնույթ՝ կապված տանիքների հնարավոր փլուզումների, մարզադահլիճի և սանհանգույցների սանիտարահիգիենիկ պայմանների հետ, հակառակ դեպքում հնարավոր է լինեն անդառնալի հետևանքներ՝ կապված աշակերտների կյանքի և առողջության հետ:
Նշված աշխատանքների իրականացումից հետո ապագայում հնարավոր է իրականացնել կոնստրուկտիվ փոփոխություններ՝ ՀՀ քաղաքաշինության կոմիտեի պատվիրակությամբ:

	
	
	ՀՀ Արագածոտնի մարզի Հ. Համբարձումյանի անվան ավագ դպրոցի շենք-շինությունների վերանորոգման համար ներկայացված հաշվարկը հիմնավոր չէ, այն չի բխում սեյսմիկ անվտանգության պահանջներից և կրում է մասնակի բնույթ, ուստի կիրառելի չէ: Փոխարենն առաջարկվում է նախաձեռնել նախագծանախահաշվային փաստաթղթերի մշակման աշխատանքներ՝ օբյեկտի տեխնիկական վիճակի ուսումնասիրության և իրական կարիքի ճշգրիտ գնահատման արդյունքներով՝ ՀՀ պետական բյուջեների ու միջնաժամկետ ծախսերի ծրագրի ռազմավարական փաստաթղթերի պահանջներին համապատասխան՝ Հայաստանի Հանրապետությունում գործող արդի նորմատիվ պահանջների ներառմամբ:
	Չի ընդունվել
	Հաշվարկը կատարվել է ՀՀ քաղաքաշինության նախարարի 2009 թվականի ապրիլի 3-ի N 35-Ն հրամանի հավելվածի 2-րդ գլխի Շենքեր և կառուցվածքներ» աղյուսակի Հասարակական շենքեր և կառուցվածքներ» 2-րդ գլխի շինարարական աշխատանքների խոշորացված ցուցանիշներով /ՇԱԽՑ/ և որևէ այլ հաշվարկման մեթոդ գործող օրենսդրությամբ սահմանված չէ 

	
	
	ՀՀ Լոռու մարզի Մ.Խորենացու թիվ 17 ավագ դպրոցի մարզադահլիճի և սանհանգույցների և ՀՀ Արմավիրի մարզի Սարդարապատի միջնակարգ դպրոցի մարզադահլիճի տանիքի վերանորոգման նախահաշվային փաստաթղթերով նախատեսված միջոցառումները կազմվել են առանց սեյսմազինվածության աշխատանքների նախատեսման, ոչ բավարար կոնստրուկտիվ և հատակագծային լուծումներով:
	Ընդունվել է
	Փաստաթղթերը համալրվել են. առկա են առարկությամբ նշված ուսումանական հաստատություններում իրականացելիք վերանորոգման աշխատանքների նախագծային փաստաթղթերը 

	
	
	Հաշվի առնելով վերոգրյալը, առկա դիտողությունների մասով Նախագիծն ունի լրամշակման կարիք:
	Ընդունվել է մասնակի
	Նախագծում կատարվել են համապատասխան փոփոխություններ

	3.
	ՀՀ ֆինանսների նախարարություն
01/8-4/11538-2019
10.07.2019թ.
	Ներկայացված չեն «Երևանի Գ. Զոհրապի անվան N 97 ավագ դպրոց» ՊՈԱԿ-ի հիմնանորոգում» և ՀՀ Արագածոտնի մարզի ««Վարդենիսի միջնակարգ դպրոց» ՊՈԱԿ-ի կառուցում» օբյեկտների փորձագիտական դրական եզրակացություն ունեցող նախագծանախահաշվային փաստաթղթերը։
	Ընդունվել է
	Փաստաթղթերը համալրվել են. առկա են Երևանի Գ. Զոհրապի անվան N 97 ավագ դպրոց» ՊՈԱԿ-ի առաջին մասնաշենքի տանիքի և մարզադահլիճի վերանորոգման նախագիծը: ««Վարդենիսի միջնակարգ դպրոց» ՊՈԱԿ-ում կատարվելիք կառուցման աշխատանքները վերապահվել են ՀՀ քաղաքաշինության կոմիտեին:

	
	
	Գնումների մասին ՀՀ օրենքի 15-րդ հոդվածի 8-րդ կետի համաձայն` գնումներ կատարելու համար ֆինանսական միջոցներ նախատեսվում են բյուջետային ծախսերի տնտեսագիտական դասակարգման ապրանքների, աշխատանքների և ծառայությունների ձեռքբերման համար սահմանված համապատասխան հոդվածներով: Արգելվում է ֆինանսական միջոցներ նախատեսել բյուջետային ծախսերի տնտեսագիտական դասակարգման այլ հոդվածներով, եթե այդ միջոցների հաշվին պետք է կատարվեն գնումներ:
Ելնելով վերոգրյալից և նկատի ունենալով, որ Նախագծի N 3 հավելվածով դրամաշնորհի ձևով հատկացվող միջոցների հաշվին նախատեսվում է աշխատանքների ձեռքբերում, ուստի առաջարկում ենք քննարկել դրանց մասով հատկացումները բյուջետային ծախսերի տնտեսագիտական դասակարգման գնումների համապատասխան հոդվածներով նախատեսելու հնարավորության հարցը:
	Չի ընդունվել
	Նախագծով նախատեսվում է նշված հաստատություններին հատկացումներն իրականացնել դրամաշնորհի տեսքով ՝ դրանց կողմից ՀՀ օրենսդրության համապատասխան գնման ընթացակարգ կազմակերպելու նպատակով:

	
	
	Քանի որ ՀՀ Արարատի մարզի «Մասիսի թիվ 5 ավագ դպրոց» և ՀՀ Արագածոտնի մարզի ««Վարդենիսի միջնակարգ դպրոց» ՊՈԱԿ-ների գծով աշխատանքները հանդիսանում են կառուցման աշխատանքներ, առաջարկում ենք վերջիներիս մասով հատկացումները նախատեսել բյուջետային ծախսերի տնտեսագիտական դասակարգման «Շենքերի և շինությունների շինարարություն» հոդվածով՝ 32002 նոր միջոցառման մեջ և ըստ այդմ փոփոխություն կատարել Նախագծի համապատասխան հավելվածներում։
	Ընդունվել է մասնակի
	Նախագծում կատարվել է համապատասխան փոփոխություն, նախատեսվել է 32005 նոր միջոցառմամբ, քանի որ 32002-ով առկա է «Ավագ մակարդակի կրթություն իրականացնող ուսումնական հաստատությունների նոր շենքերի կառուցում» միջոցառումը

	
	
	Նախագծով առաջարկվում է ՀՀ Արարատի մարզի «Մասիսի թիվ 5 ավագ դպրոց» ՊՈԱԿ-ի ջերմամատակարարման կաթսայատան վերակառուցման աշխատանքների իրականացման համար հատկացնել 12,330.6 հազար դրամ։ Սակայն ՀՀ կառավարության 04.07.2019թ. նիստի օրակարգի քննարկմանը ներկայացված՝ «Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծով (օրակարգի 37-րդ կետ) «Մասիսի թիվ 5 ավագ դպրոց» ՊՈԱԿ-ի նոր շենքի կառուցման նախագծանախահաշվային փաստաթղթերի մշակման համար նախատեսվում է հատկացնել 24,561.0 հազար դրամ։ Այս պարագայում ջերմամատակարարման կաթսայատան վերակառուցման աշխատանքների իրականացման համար գումարի հատկացումը լրացուցիչ հիմնավորման անհրաժեշտություն ունի։
	Չի ընդունվել
	Նախագծով նախատեսվում է «Մասիսի թիվ 5 ավագ դպրոց» ՊՈԱԿ-ի ջերմամատակարարման կաթսայատան վերազինման շինարարական աշխատանքների ձեռք բերման նպատակով գումարի հատկացում: Դրա անհրաժեշտությունը առկա է նաև  հաշվի առնելով համակարգի խափանված լինելը ու առաջիկա ձմռան ամիսները:
Առարկությամբ նշված որոշմամբ /2019 թվականի հուլիսի 4-ի «Հայաստանի Հանրապետության 2019 թվականի պետական բյուջեում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» թիվ 878-Ն/ նախատեսվել է գումար հատկացնել «Մասիսի թիվ 5 ավագ դպրոց» ՊՈԱԿ-ի երեք համալիր մասնաշենքերից մեկ հին մասնաշենքի քանդման և դրա փոխարեն նոր մասնաշենքի կառուցման նախագծանախահաշվային փաստաթղթերի մշակման համար, որոնց մեջ ներառված չեն կաթսայատան վերակառուցման աշխատանքները, ինչի մասին հաստատում է օբյեկտի վերաբերյալ տեխնիկական բնութագիրը։ Կաթսայատան վերակառուցման աշխատանքների իրականացման համար անհրաժեշտություն էր առաջացել ավելի վաղ, երբ դեռ չէր շրջանառվում առարկությամբ նշված որոշման նախագիծը, ուստի վերոնշյալ որոշման նախագծի մեջ այն չէր ներառվել։

	
	
	Նախագծին կից հիմնավորման մեջ նշվում է, որ «ՊՐՈՖՊՐՈԵԿՏ» ՍՊԸ-ի և ՀՀ ԿԳՆ միջև կնքված 10.08.2016թ. NՀՀԿԳՆԲԸՀԱՇՁԲ-16/1 պայմանագրի համաձայն կատարվել են Ստեփանավանի ավագ դպրոց ՊՈԱԿ-ի հիմնանորոգման աշխատանքներ: Ինչպես նաև հիշյալ ընկերության կողմից կատարվել են պայմանագրով չնախատեսված՝ 2,517.8 հազար դրամի գազաֆիկացման աշխատանքներ, որոնք նախատեսվում է Նախագծով փոխհատուցել:
Գնումների գործընթացի կազմակերպման պահին գործող Գնումների մասին ՀՀ օրենքի 14-րդ հոդվածի 5-րդ մասի համաձայն` շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Իսկ նույն հոդվածի 8-րդ մասի համաձայն՝ պատվիրատուն պայմանագրով ֆինանսական պարտավորություններ ստանձնում է այդ գնումն իրականացնելու համար պահանջվող ֆինանսական հատկացումներ նախատեսված լինելու դեպքում և այդ հատկացումների շրջանակներում:
Ելնելով վերոգրյալից և նկատի ունենալով, որ հիշյալ գազաֆիկացման աշխատանքները ներառված չեն եղել նախագծանախահաշվային փաստաթղթերում, ուստի դրանք չէին կարող իրականացվել:
	Չի ընդունվել
	Հիմք ընդունելով ՀՀ «Գնումների մասին» ՀՀ օրենքի բաժին 3 հոդված 23-ի դրույթները՝ անհրաժեշտ է փոխհատուցել «ՊՐՈՖՊՐՈԵԿՏ» ՍՊԸ-ի կողմից իրականացված «Ստեփանավանի ավագ դպրոց» ՊՈԱԿ-ի գազաֆիկացման աշխատանքների արժեքը: Առկա են հիմնանորագման աշխատանքների, ինչպես նաև իրականացված գազաֆիկացման աշխատանքների նախագծանախահաշվային փաստաթղթերը, մասնավորապես՝ գազաֆիկացման աշխատանքների աշխատանքային նախագիծը, որը հաստատվել է «Գազպրոմ Արմենիա»-ի Լոռու գազաֆիկացման և գազամատակարարման մասնաճյուղի կողմից

	
	
	Նախագծում առկա են տեխնիկական բնույթի թերություններ: Մասնավորապես առաջարկում ենք.
ա) Նախագծին կից հավելվածներում ճշտել 1192 Կրթության որակի ապահովում» ծրագրի 11017 Կրթության և գիտության ոլորտի այլ միջոցառումներ» միջոցառման գծով նվազեցվող գումարը,
բ) Նախագծի հավելվածներում 1183 ծրագրի 32001 և 32005 միջոցառումները միավորել և ներկայացնել որպես մեկ միջոցառում,
գ) Նախագծի N 3 հավելվածից հանել «ՀՀ քաղաքաշինության կոմիտե, այդ թվում» և «ՀՀ Արմավիրի մարզպետարան, այդ թվում» տողերը,
դ) Նախագծի N 5 հավելվածում ավելացնել ըստ կատարողների և ըստ ուղղությունների տողեր,
ե) Նախագծի NN 6 և 7 հավելվածներում «Աշխատանքների ակտիվության աստիճանը» բառերը փոխարինել «Աշխատանքների ավարտվածության աստիճանը» բառերով, իսկ Նախագծի N 6 հավելվածով փոփոխությունները կատարել միայն ՀՀ կրթության և գիտության նախարարության մասով (որպես ԲԳԿ)։
	Ընդունվել է մասնակի
	Նախագծի կից հավելվածներում կատարվել են համապատասխան փոփոխություններ

	4.
	ՀՀ արդարադատության նախարարություն
01/27.1/19853-2019
02.09.2019թ.
	«Հայաստանի Հանրապետության 2019 թվականի պետական բյուջեի մասին» ՀՀ օրենքում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը համապատասխանում է Հայաստանի Հանրապետության օրենսդրության պահանջներին:
	Ընդունվել է ի գիտություն
	

	5. 
	ՀՀ ֆինանսների նախարարություն
01/8-4/15958-2019
27.09.2019թ.
	Նախագծով առաջարկվում է թվով 9 դպրոցների շենք-շինությունների վերակառուցման և վերանորոգման, այդ թվում՝ նախագծանախահաշվային փաստաթղթերի ձեռքբերման նպատակով ՀՀ 2019 թվականի պետական բյուջեի «1192 Կրթության որակի ապահովում» ծրագրի «11017 Կրթության և գիտության ոլորտի այլ միջոցառումներ» միջոցառմամբ նախատեսված միջոցներից 186,529.8 հազար դրամը վերաբաշխել և ուղղել «1183 Ապահով դպրոց» ծրագրի «32001 Կրթական օբյեկտների շենքային պայմանների բարելավում» և «32005 Կրթական օբյեկտների կառուցում» միջոցառումներին, որից 96,077.3 հազար դրամը բյուջետային ծախսերի տնտեսագիտական դասակարգման «Այլ կապիտալ դրամաշնորհներ», 82,850.3 հազար դրամը՝ «Շենքերի և շինությունների շինարարություն», իսկ 7,602.2 հազար դրամը՝ «Նախագծահետազոտական ծախսեր» հոդվածով:
Սակայն ներկայացված չեն շինարարական աշխատանքների փորձագիտական դրական եզրակացություն ունեցող նախագծանախահաշվային փաստաթղթերը։
	Ընդունվել է ի գիտություն
	Առկա են նախանագծա-նախահաշվային փաստաթղթերը, որոնք կցվել են Նախագծին

	
	
	Քանի որ Երևանի Գ. Զոհրապի անվան N 97 ավագ դպրոց», «Երևանի թիվ 195 ավագ դպրոց», Ախուրյանի Ն. Աղբալյանի անվան ավագ դպրոց», «Վանաձորի Մ. Խորենացու անվան թիվ 17 ավագ դպրոց» և Սարդարապատի միջնակարգ դպրոց» ՊՈԱԿ-ներին նախատեսվում է հատկացնել կապիտալ դրամաշնորհներ հիմնանորոգման և/կամ կառուցման աշխատանքներ կատարելու նպատակով, ուստի առաջարկում ենք քննարկել՝
ա) Նախագծով նախատեսված կապիտալ բնույթի աշխատանքները ՀՀ կրթության, գիտության, մշակույթի և սպորտի նախարարության և ՀՀ Արմավիրի մարզպետարանի (Սարդարապատի միջնակարգ դպրոց» ՊՈԱԿ-ի մասով) կողմից իրականացնելու հնարավորության հարցը:
բ) Այնուամենայնիվ այս տարբերակը ընդունելի չլինելու պարագայում Նախագծում ներառել դրույթ, համաձայն որի հատկացվող դրամաշնորհային միջոցների հաշվին գնումներն այն ստանձած անձինք կկազմակերպեն գնման մրցակցային ձևերով:
	







Չի ընդունվել




Ընդունվել է
	Հաշվի առնելով ՀՀ կրթության, գիտության, մշակույթի և սպորտի նախարարության համապատասխան ստորաբաժանման  ծանրաբեռնվածությունը՝ նախատեսվում է գումարը դրամաշնորհի տեսքով հատկացնել նշված հաստատություններին՝ դրանց կողմից ՀՀ օրենսդրության համապատասխան գնման ընթացակարգ կազմակերպելու նպատակով:
Նախագծում ներառվել է դրույթ, ըստ որի դրամաշնորհ ստացած ուսումնական հաստատությունները գնումները կազմակերպելու են «Գնումների մասին» ՀՀ օրենսդրությամբ սահմանված կարգով:

	
	
	Միաժամանակ ՀՀ պետական բյուջեից պետական ոչ առևտրային կազմակերպություններին կապիտալ բնույթի ծախսերի տրամադրումը անհրաժեշտ է նախատեսել բյուջետային ծախսերի տնտեսագիտական դասակարգման «Կապիտալ դրամաշնորհներ պետական և համայնքային ոչ առևտրային կազմակերպություններին» 4655 հոդվածով:
	Ընդունվել է
	Նախագծի հավելվածում կատարվել են համապատասխան փոփոխություններ:

	
	
	Նախագծին կից ներկայացված հիմնավորման մեջ նշվում է, որ «ՊՐՈՖՊՐՈԵԿՏ» ՍՊԸ-ի և ՀՀ ԿԳՆ միջև կնքված 10.08.2016թ. N ՀՀԿԳՆԲԸՀԱՇՁԲ-16/1 պայմանագրի համաձայն կատարվել են Ստեփանավանի ավագ դպրոց ՊՈԱԿ-ի հիմնանորոգման աշխատանքներ: Ինչպես նաև հիշյալ ընկերության կողմից կատարվել են պայմանագրով չնախատեսված՝ 2,517.8 հազար դրամ արժեքով գազաֆիկացման աշխատանքներ, որոնք նախատեսվում է Նախագծով փոխհատուցել:
Գնումների գործընթացի կազմակերպման պահին գործող Գնումների մասին ՀՀ օրենքի 14-րդ հոդվածի 5-րդ մասի համաձայն` շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Իսկ նույն հոդվածի 8-րդ մասի համաձայն՝ պատվիրատուն պայմանագրով ֆինանսական պարտավորություններ ստանձնում է այդ գնումն իրականացնելու համար պահանջվող ֆինանսական հատկացումներ նախատեսված լինելու դեպքում և այդ հատկացումների շրջանակներում:
Ելնելով վերոգրյալից և նկատի ունենալով, որ հիշյալ գազաֆիկացման աշխատանքները ներառված չեն եղել նախագծանախահաշվային փաստաթղթերում, գտնում ենք, որ դրանք չէին կարող իրականացվել:
	Ընդունվել է
	Հանվել է

	
	
	Նախագծում առկա խմբագրական բնույթի թերությունների կապակցությամբ առաջարկում ենքՆախագծի՝
· N4 հավելվածում միջոցառումները կատարող պետական մարմինների և ուղղությունների անվանումներից առաջ «այդ թվում`» բառերի փոխարեն նշել «այդ թվում` ըստ կատարողների» և «այդ թվում՝ ըստ ուղղությունների» բառերը և «3005» միջոցառման տողի «ՀՀ քաղաքաշինության կոմիտե» բառերը փոխարինել «Կրթական օբյեկտների կառուցում» բառերով,
· NN 1 և 4 հավելվածներում «32005» դասիչով միջոցառումից առաջ նշել նաև ծրագրի «1183» դասիչը,
· N2 հավելվածում ավելացնել նաև ծրագրերի անվանումների տողեր, «ԱՅԼ ՀԻՄՆԱԿԱՆ ՄԻՋՈՑՆԵՐ» տողից առաջ ավելացնել «ՀԻՄՆԱԿԱՆ ՄԻՋՈՑՆԵՐ» տող, իսկ «32005» միջոցառման մասում «այդ թվում` ըստ կատարողների» տողից առաջ «ՀՀ քաղաքաշինության կոմիտե» տողը հանել,
· N6 հավելվածում արտացոլել նաև «1192» ծրագրի «11017» միջոցառման նվազեցվող գումարը,
· Նախագծի NN 6 և 7 հավելվածներում լրացնել «Աշխատանքների ավարտվածության աստիճանը»:
· Նախագծի NN 2,3,4, 6 և 7 հավելվածների աղյուսակներից հանել «Ինն ամիս» սյունակը:
	Ընդունվել է
	Նախագծում կատարվել են համապատասխան փոփոխություններ:

	6.
	ՀՀ քաղաքաշինության կոմիտե
01/27.2/5748-2019
30.09.2019թ.
	· տեղեկանք-հիմնավորման համաձայն՝ «Երևանի Գ. Զոհրապի անվան N 97 ավագ դպրոց», «Վանաձորի Մ. Խորենացու անվան թիվ 17 ավագ դպրոց», «Սարդարապատի միջնակարգ դպրոց» և «Երևանի N195 ավագ դպրոց» պետական ոչ առևտրային կազմակերպությունների վերանորոգման աշխատանքների նախագծանախահաշվային փաստաթղթերն առկա են,
· շահագրգիռ պետական մարմինների առաջարկների ամփոփաթերթի համաձայն՝ նշված օբյեկտների մասով մշակվել են միայն նախահաշվային փաստաթղթեր, առանց նախագծային (գծագրական) մասի:
Հաշվի առնելով վերոգրյալն՝ առաջարկվում է բարձր ռիսկայնության (IV կատեգորիայի) աստիճան ունեցող նշված օբյեկտների հիմնավորման համար որոշման նախագծին կից ներկայացնել անհրաժեշտ փաստաթղթերի ամբողջական լրակազմը:
	Ընդունվել է մասնակի
	Առկա են «Երևանի Գ. Զոհրապի անվան N 97 ավագ դպրոց» ՊՈԱԿ-ի, «Վանաձորի Մ. Խորենացու անվան թիվ 17 ավագ դպրոց» ՊՈԱԿ-ի, «Սարդարապատի միջնակարգ դպրոց» ՊՈԱԿ-ի նախագծային փաստաթղթերը: Հաշվի առնելով, որ Երևանի N 195 ավագ դպրոց» ՊՈԱԿ-ում իրականացվելու է հարթ տանիքի վերանորոգում /ցեմենտավազյա հարթաշերտի, հիդրոմեկուսիչ շերտի և ցինկապատ հարթ թիթեղի տեղադրում/ առանց կոնստրուկտիվ փոփոխությունների՝ այդ իսկ պատճառով նախագիծ չի արվել:
Առարկությամբ նշված ուսումնական հաստատություններում իրականացվելիք վերանորոգման աշխատաքներն ունեն հրատապ բնույթ՝ կապված տանիքների հնարավոր փլուզումների, մարզադահլիճի և սանհանգույցների սանիտարահիգիենիկ պայմանների հետ, հակառակ դեպքում հնարավոր է լինեն անդառնալի հետևանքներ՝ կապված աշակերտների կյանքի և առողջության հետ:
Նշված աշխատանքների իրականացումից հետո ապագայում հնարավոր է իրականացնել կոնստրուկտիվ փոփոխություններ՝ ՀՀ քաղաքաշինության կոմիտեի պատվիրակությամբ:

	7.
	Ֆինանսատնտեսական նախարարական կոմիտեի նիստ
կետ 1
ՀՀ քաղաքաշինության կոմիտե
01.11.2019թ.
	Առաջարկվում է ՀՀ Արարատի մարզի «Մասիսի N 5 ավագ դպրոց ՊՈԱԿ–ի ջերմամատակարարման կաթսայատան վերակառուցման և Արագածոտնի մարզի «Վարդենիսի միջնակարգ դպրոց ՊՈԱԿ–ի կառուցման մնացորդային աշխատանքների գնման գործընթացների իրականացման վրա չկիրառել «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին 2017 թվականի մայիսի 4-ի N 526-Ն որոշման 32-րդ կետի 5-րդ ենթակետի պահանջն այն մասին, որ կանխավճարի չափը չի կարող գերազանցել ընտրված մասնակցի առաջարկած գնի 25 տոկոսը: Արդյունքում, ՀՀ քաղաքաշինության կոմիտեին 2019 թվականի ընթացքում վերապահված /մեկնարկած/ գործընթացներին՝ որպես բյուջետային ստորադաս կարգադրիչ, հնարավոր կլինի ապահովել /շարունակել և ավարտել/ նաև 2020 թվականի առաջին եռամսյակում:
	Ընդունվել է
	Նախագծում կատարվել են համապատասխան փոփոխություններ:

	8.
	Ֆինանսատնտեսական նախարարական կոմիտեի նիստ
կետ 1
ՀՀ ֆինանսների նախարարություն
01.11.2019թ.
	ՀՀ Արագածոտնի մարզի «Վարդենիսի միջնակարգ դպրոց ՊՈԱԿ–ի կառուցման մնացորդային աշխատանքների համար նոր փորձագիտական դրական եզրակացություն ունեցող նախագծանախահաշվային փաստաթղթեր ներկայացված չեն։ 
Նշված դպրոցի կառուցման փորձագիտական դրական եզրակացությունը տրվել է 2013 թվականին և նախահաշվային արժեքը կազմում է 496,323.94 հազար դրամ, որից  2013-2014թթ պետական բյուջեներով հատկացվել է 428,225.7 հազար դրամ՝ մնացորդը կազմում է  68,098.24 հազար դրամ: Մինչդեռ մնացորդային աշխատանքների համար առաջարկվում է հատկացնել 70,519.7 հազար դրամ: Բացի այդ, համաձայն ՀՀ կառավարության 19.03.2015թ-ի N 596-Ն որոշման N 2 հավելվածի 45-րդ կետի, փորձագիտական դրական եզրակացության գործողության ժամկետը երեք տարի է, և այն լրանալուց հետո անհրաժեշտ է ձեռք բերել նոր փորձագիտական դրական եզրակացություն: 
	Ընդունվել է մասնակի
	Առարկությամբ նշված գումարի տարբերությունը՝ ՀԷՑ-ին միանալու համար վճարվելիք գումարն է:
Նոր փորձագիտական դրական եզրակացություն ունեցող նախագծանախահաշվային փաստաթղթերը կապահովվեն մեկշաբաթյա ընթացքում:

	
	
	Քանի որ Երևանի Գ. Զոհրապի անվան N 97 ավագ դպրոց», «Երևանի թիվ 195 ավագ դպրոց», Ախուրյանի Ն. Աղբալյանի անվան ավագ դպրոց», «Վանաձորի Մ. Խորենացու անվան թիվ 17 ավագ դպրոց» և Սարդարապատի միջնակարգ դպրոց» ՊՈԱԿ-ներին նախատեսվում է հատկացնել կապիտալ դրամաշնորհներ հիմնանորոգման աշխատանքներ կատարելու նպատակով, ուստի առաջարկում ենք քննարկել՝
ա) Նշված ՊՈԱԿ-ների շենքերի հիմնանորոգման աշխատանքները ՀՀ կրթության, գիտության, մշակույթի և սպորտի նախարարության և ՀՀ Արմավիրի մարզպետարանի (Սարդարապատի միջնակարգ դպրոց» ՊՈԱԿ-ի մասով) կողմից իրականացնելու հնարավորության հարցը:
բ) Այնուամենայնիվ այս տարբերակը ընդունելի չլինելու պարագայում Նախագծում ներառել դրույթ, համաձայն որի հատկացվող դրամաշնորհային միջոցների հաշվին գնումներն այն ստանձած անձինք կկազմակերպեն գնման մրցակցային ձևերով:
	






Չի ընդունվել




Ընդունվել է 
	Հաշվի առնելով ՀՀ կրթության, գիտության, մշակույթի և սպորտի նախարարության համապատասխան ստորաբաժանման  ծանրաբեռնվածությունը՝ նախատեսվում է գումարը դրամաշնորհի տեսքով հատկացնել նշված հաստատություններին՝ դրանց կողմից ՀՀ օրենսդրության համապատասխան գնման ընթացակարգ կազմակերպելու նպատակով:
Դրույթը, համաձայն որի հատկացվող դրամաշնորհային միջոցների հաշվին գնումներն այն ստանձած անձինք կկազմակերպեն գնման մրցակցային ձևերով կնախատեսվի առարկությամբ նշված ՊՈԱԿ-ների հետ կնքվող պայմանագրերում:

	
	
	Միաժամանակ առաջարկում ենք Նախագծի՝
ա) բոլոր հավելվածներում ֆինանսական ցուցանիշները ներկայացնել կետից հետո մեկ նիշ թողնելով և ըստ այդմ ճշտել «Ընդամենը» տողերի ֆինանսական ցուցանիշները,
բ)  N 2 հավելվածում ավելացնել նաև ծրագրերի անվանումների տողեր,
գ) NN 6 և 7 հավելվածներում լրացնել «Աշխատանքների ավարտվածության աստիճանը»:
	Ընդունվել է
	Նախագծի հավելվածում կատարվել են համապատասխան փոփոխություններ:







